
E K S T R A K T
Nga procesverbali i mbledhjes së  5-të e Kuvendit tё Komunёs sё Lipjanit  mbajtur me 26. 05. 2010 ( e mërkurë ) në sallën e Kuvendit me fillim në ora 10,oo


Në mbledhje prezantuan: 
1. Lulzim Rrustemi,      Kryesues 
2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Banush Bytyçi,           anëtar 

23. Blerim Gashi,             anëtar

24. Albulena Gashi,         anëtar

25. Lumturije Bytyqi,        anëtar

26. Halit Gashi,                anëtar 

27. Mevlide Shamolli,      anëtar 

28. Sylejmon Reçica,      anëtar 

29. Jalldyze Gashi,         anëtar 

30. Zyfer Aliu,                 anëtar 

31. Rizah Qeriqi,            anëtar 
Të tjerë prezent:

1. Banush Bytyçi, Nënkryetar i Komunës 
2. Drejtorët e Drejtorateve

3. Përfaqësuesit e Ministrisë Administrimit të Pushtetit Lokal 

4. Përfaqësuesit e OSBE-së 

5. Përfaqësuesit e zyrës ligjore 

6. Avokati Publik 
7. Përfaqësuesit e zyrës së informimit 

8. Përkthyesit shqip-sherbisht dhe anasjelltas ( 2 ) 

9. Operatori i zërimit 

10. Gazetarët dhe 

11. Numër i konsideruar i qytetarëve 

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë 29 anëtar të Kuvendit nga gjithësejt 31 dhe se ekziston kuorumi për punë dhe vendosje të plotfuqishme hapi mbledhjen e 5-të. Në vazhdim njoftoi të pranishmit se sot në këtë mbledhje kemi prezent një anëtarë të ri të Kuvendit nga subjekti politik i AKR-së Alban Asllani i cili njoftoi për dhënjen e betimit. Pastaj anëtari i ri I Kuvendit Alban Asllani dha betimin para Kuvendit duke lexuar deklaratën solemne të betimit. 

Lulzim Rrustemi, Kryesues tha se rendin e ditës e keni marr dhe pyes se a ka dikush vërejtje apo plotësime? Me që askush nuk u lajmërua për fjalë, Kryesuesi të njejtin e vuri në votim dhe pas votimit konstatoi se Kuvendi me 24 vota për për punën e kësaj mbledhje aprovoi këtë 

REND DITE

1. Aprovimi i ekstraktit nga mbledhja e 4-të e KK-së 

2. Propozimi i Vendimit për dhënjen në shfrytëzim të tokës – pasuri shoqërore e KK-së Lipjan për ndërtimin e një depoje për vendosjen dhe ruajtjen e eksplozivëve komercial dhe mjeteve piroteknike në ZK Babush i Muhaxherve. 

3. Propozimi i Vendimit për dhënjen në shfrytëzim të tokës – pasuri shoqërore e KK-së Lipjan për varreza në fshatin Babush i Muhaxherve. 

4. Propozimi i Vendimit për dhënjen në shfrytëzim të tokës – pasuri shoqërore e KK-së Lipjan për ndërtimin e Xhamisë në fshatin Rubovc

5. Propozimi i Vendimit për mënyrën dhe formën e kompenzimit të tokës urbane të pa ndërtuar të qytetit të Lipjanit në bazë të planit urbanistik si dhe paluajtëshmeritë për tokat rurale,

6. Propozimi i Vendimit për themelimin e Qendrës Kulturore“Tahir Sinani” në Lipjan dhe 

7. Formimi i Komisionit për ndryshimin dhe plotësimin e Statutit të Komunës

8. Dhënja e pëlqimit për Marrveshjen e Binjakzimit në mesë të Komunës së Lipjanit dhe Komunës Buca nga Izmiri – Turqi.  

Para se të kalohet në punë sipas pikës së parë të rendit të ditës, Kryesuesi i Kuvendit tha se kemi pasur një kërkesë të anëtarit të Kuvendit Muhamet Shabanit që në këtë mbledhje të shqyrtohet qështja e rritjes së kompenzimit për anëtarët e Kuvendit, por kjo qështje do të iniciohet për shqyrtim në asociacionin e komunave e pastaj të shofim se si do të vendoset . 

Pastaj u kalu në punë sipas pikës së parë.

I.

Aprovimi i ekstraktit nga mbledhja e 4-të e  KK-së


Lidhur me këtë pikë Kryesuesi z. Lulzim Rrustemi pyeti anëtarët e Kuvendit se a ka dikush vërejtje,plotësime apo sygjerime në ekstraktin e mbledhjes së 4-të të Kuvendit? 

Me që askush nuk u lajmërua për fjalë përkatësisht nuk pati vërejtje, Kryesuesi të njejtin e vuri në votim dhe pas votimit konstatoi se Kuvendi me shumicën e votave 
APROVOI

Ekstraktin nga procesverbali i mbledhjes së 4-të të Kuvendit pa vërejtje 
Shtesë: Ekstrakti. 
II
Propozimi i Vendimit për dhënjen në shfrytëzim të tokës – pasuri shoqërore e KK-së Lipjan për ndërtimin e një depoje për vendosjen dhe ruajtjen e eksplozivëve komercial dhe mjeteve piroteknike në ZK Babush i Muhaxherve


Lidhur me këtë pikë Kryesuesi i Kuvendit z. Lulzim Rrustemi i njoftoi anëtarët e Kuvendit se nga Qeveria kemi marrë një kërkesë me të cilin kërkohet që në territorin e Komunës tonë të ndahët një lokacion për ndërtimin e një depoje për vendosjen dhe ruajtjen e eksplozivëve komercial dhe mjeteve piroteknike . Pastaj i dha fjalën Drejtorit të Drejtoratit për Mbrojtje dhe Shpëtim . 


Haqif Drenica, tha se Drejtorati për Mbrojtje dhe Shpëtim në bashkëpunim me zyrën e Kryetarit – Sektroin Pronsoro Juridik pas shqyrtimit të kërkesës në fjalë ka vendosur që lokacioni për këtë depo të ndërtohet në Babush të Muhaxherve afër depos ekzistuese për ruajtjen e eksplozivit për Minjera dhe mendojmë se lokacioni më i përshtatëshm është ky me që është edhe larg fshatit dhe kjo depo nuk paraqet kurrfar rreziku. 
Në vazhdim i njoftoi të pranishmit me të dhënat nga propozimi i Vendimit. 


Lulzim Rrustemi, Kryesues, hapi shqyrtimin. 


Mevlide Dulahu, më vjen mirë zoti Drejtor që ju kini ardhë në përfundim se nuk ka kurrfar rreziku, mirëpo qytetarët e fshatit Babush e kundërshtojnë ndërtimin e këtij objekti me që me ta nuk ka biseduar askush. Gjithashtu me sa e di unë nuk keni bërë kurfar analize se sa është rrezikëshmeria e këtyre eksplozivëve të cilët do të vendosen në këtë depo, andaj po them se mos të përseritet Gërdeci. Unë e kundërshtoj këtë Vendim. 

Haqif Drenica, unë e thash edhe më parë se atje është një depo e eksplozivit për minjera dhe kjo depo që po kërkohet me u ndërtu nuk paraqet kurrfar rreziku se aty vendosen mjete piroteknike që konfiskohen nga policia. 


Mevlide Dulahu, qytetarët e Babushit janë të njoftuar se në atë pjesë do të ndërtohet një fabrikë për riciklim të mbeturinave e për këtë depo nuk janë informu fare. 


Sylejmon Reçica, nëse ekziston një depo e atillë aty nuk është mirë që të dyfishojmë këtë me që ka mjaf vende tjera ku është infrastruktura. Propozoj që Drejtorati të kërkon lokacion tjetër dhe na si subjekt politik i AAK-së e kundërshtojmë këtë propozim Vendim. 
Fitim Selimi, opozita e cila nuk ka marrë një pjesë të pushtetit gjithëmon e ka një dozë të pa sigurisë që ska marr pushtet. Këtu është fjala vetëm për mjete piroteknike dhe na nuk mund të jemi më të njoftuar se ekzekutivi për qështjen që ka paraqitur këtu. Pastaj tha se na nuk mundemi që për qdo qështje të zbatojmë referendum . Na si subjekt politik i PDK-së e përkahim këtë propozim Vendim . 

Halit Gashi, për shkak të transparencës që po thotë Mevlidja se nuk janë njoftuar qytetarët, ka një arsye por krahasimet e saj me Gërdecin janë banale me që në Gërdec armatimi ka qenë i grumbulluar 40-50 vjet. 


Blerim Gashi, na si grup parlamentar i AKR-së e përkrahim këtë propozim Vendim me që e kemi përkah edhe në KPF unanimisht kurse sot disa anëtarë që kanë qenë në KPF dhe e kanë përkrah sot po e kundërshtojnë dhe kjo është një disivirtet . 


Muhamet Shabani, ka qenë mirë të njoftohën qytetarët me që siq kuptova unë aty paska qenë e paraparë një fabrik për riciklim të mbeturinave kurse tani po e qojmë një depo të eksplozivit. Nuk pajtohem me doktorin kur thot se na duhet ti aprovojm të gjitha qka qet ekzekutivi. 

Fitim Selimi, unë po e shof se anëtarët e Kuvendit nuk e kanë të kjart se ku është ky lokacion sa është largë nga vendbanimi dhe a paraqet rrezik a jo etj., për këtë arsye na e marrim materialin më heret dhe është dashtë ta konsulltoni këtë qështje . unë nuk e shoh asnjë dozë që ky propozim Vendim mos të aprovohet. 


Rizah Qeriqi, sigurisht nuk ka qenë informimi sa duhet edhe për anëtarët e Kuvendit edhe për qytetarët dhe për këtë janë krijuar disa dilema por unë mendoj se ekzekutivi i ka shqyrtuar të gjitha këto e pastaj e ka parashtru propozim Vendimin . Nuk pajtohem me Fitimin se opozita e cila nuk ka marr pjesë në pushtet gjithëmon i kundërshton propozimet. 

Sefer Tasholli, qeveria kur ka parashtruar këtë kërkesë sigurisht i ka shqyrtuar të gjitha qështjet dhe pikërisht është përcaktuar në Lipjan, andaj unë jamë që të përkrahet ky vendim, me gjithë se qytetarët është dashtë të informohen me kohë.


Pasi diskutime tjera nuk pati rreth kësaj qështje, Kryesuesi i Kuvendit Lulzim Rrustemi vuri në votim propozimin e vendimit dhe pas votimit konstatoi se Kuvendi me 27 vota për 4 kundër miratoi këtë: 

VENDIM

PËR DHËNJEN NË SHFRYTËZIM  TË TOKËS  –PASURI  SHOQËRORE E KK LIPJAN,PËR NDËRTIMIN E NJË DEPOJE  PËR VENDOSJEN DHE RUJTJEN E EKSPLOZIVËVE KOMERCIAL DHE MJETEVE PIROTEKNIKE NË ZK BABUSH I MUHAXHERËVE

Neni 1

 
 Me këtë Vendim i jepet  në shfrytëzim pjesa e sipërfaqes  prej 0.80,00 ha për vendosjen  dhe rujtjen e eksplozivëve komercial dhe mjeteve piroteknike në ZK Babush i Muhaxherëve .

Neni 2

Sipërfaqja  nga neni 1 i këtij Vendimi përbehet në ngastren kadastrale nr.njёsisё: 

P-71409059-00562-0 në vendin e qujtur “Balkan” me kulturë kullosë e kl.5-të me sipërfaqe prej 21.48,00 ha, e evidentuar në qertifikaten mbi të drejtat e pronës së paluajtshme UL-71409059-00169 ZK Babush i Muhaxhërve , Kuvendi Komunal Lipjan.

Neni 3

Pjesa tjetër e mbetur të po kësaj ngastre mbetet më tutje  në emër dhe menaxhim të Kuvendit Komunal Lipjan.  
Neni 4

 
Me kët Vendim obligohet  DGJK-Sektori për kadaster dhe gjeodezi tё ben rexhistrimin  në librat publike  të kadastrit dhe gjeodezisë, si dhe  do të bartet –shenohet edhe në skicat e planeve hartografike  po të kёtij shёrbimi me të gjitha dimenzionet të siperfaqes së ngastres si në nenin 1 të këtij Vendimi.

Neni 5

 Ky Vendim hynë në fuqi pas aprovimit nga Kuvendi i Komunës dhe  nënshkrimit  nga ana e Kryesuesit  të Kuvendit Komunal.
Shtesë: Vendimi 
III
Propozimi i Vendimit për dhënjen në shfrytëzim të tokës – pasuri shoqërore e KK-së Lipjan për varreza në fshatin Babush i Muhaxherve

Lidhur me këtë pikë Kryesuesi z. Lulzim Rrustemi i dha fjalën përfaqësuesit të zyrës së Kryetarit Nebih Zeqirit i cili në vazhdim i njoftoi të pranishmit me të dhënat nga propozimi i vendimit për caktimin e lokacionit për varreza në fshatin Babush i Muhaxherve . 
Lulzim Rrustemi, Kryesues hapi shqyrtimin. 

Sefer Tasholli, tha se vetëm pas luftës ka pasur mjaft kërkesa për caktim të lokacionit për varreza dhe me sa e di unë qdo her i kemi aprovu, por është mirë ta bëjmë një analizë se sa sipërfaqe të tokës kemi dhënë vetëm pas luftës për këtë destinim dhe mendoj se po jemi shumë dorë lirë në dhënjen e hapsirave të tokave për varreza. 

Mevlide Shamolli unë e përkrahu këtë propozim vendim por po më duket se sipërfaqja është e madhe. 
Heset Sahiti, PDK-ja e ka shqyrtu këtë propozim vendim dhe e ka përkrah me ndryshim që në vend të 1.50.00 ha të ipet 1.00 ha . 
Sylejmon Reçica, edhe na e përkahim propzimin e vendimit por për sipërfaqën e propozuar duhet ta analizojmë. 

Fitim Selimi, tereni ku është përcaktu lokacioni është i përshtatshëm por duhet të përcaktohemi për sipërfaqe. Pastaj tha duhet të shiqojmë mundësinë ligjore që varrezat pas një kohe 30-40 vite të rrafshohen por kjo duhet të inicohët në asociacionin e komunave. 

Blerim Gashi, edhe na e përkrahim këtë propozim vendim me që për këtë lokacion janë pajtuar edhe qytetarët por siqë  than edhe parafolsit sipërfaqja të zvoglohet në 1 hektar. Ate që tha doktori sigurisht në të ardhmen do të rregullohet me Ligj. 

Lulzim Rrustemi, Kryesues, tha se sipas propozimeve sipërfaqja e propozuar në vendim 1.50 ha të zvoglohet në 1 hektar. Pastaj pyeti anëtarët se kush është për aprovimin e këtij Vendimi me propozim për zvoglimin e sipërvfaqës në 1 hektar? Pas votimit konstatoi se Kuvendi me shumicën e votave miratoi këtë: 
VENDIM

PËR DHËNJEN NË SHFRYTËZIM  TË TOKËS –PASURI  SHOQËRORE E KK LIPJAN,PËR VARREZA  NË FSHATIN BABUSH I MUHAXHERËVE

Neni 1

 Me këtë Vendim i jepet  në shfrytëzim toka- pasuri shoqrore e KK-së Lipjan pjesa e sipërfaqes  prej 1.00,00 ha për varreza në fshatin Babush i Muhaxherëve .

Neni 2

Sipërfaqja  nga neni 1 i këtij Vendimi përbehet në ngastren kadastrale nr.njёsisё: 

P-71409059-00546-0 në vendin e qujtur “Balkan” me sipërfaqe prej 5.37,93 ha, e evidentuar në qertifikaten mbi të drejtat e pronës së paluajtshme UL-71409059-00169 ZK Babush i Muhaxherëve, Kuvendi Komunal Lipjan.

Neni 3

Pjesa tjetër e mbetur me sipërfaqe prej 3.87,93 ha  të po kësaj ngastre mbetet më tutje  në emër dhe menaxhim të Kuvendit Komunal Lipjan.

Neni 4

Me kët Vendim obligohet  DGJK-Sektori për kadaster dhe gjeodezi tё ben rexhistrimin  në librat publike  të kadastrit dhe gjeodezisë, si dhe  do të bartet –shenohet edhe në skicat e planeve hartografike  po të kёtij shёrbimi me të gjitha dimenzionet të siperfaqes së ngastres me kulturë  “Varreza” ZK Babush i Muhaxherëve , KK Lipjan.

Neni 5

Ky Vendim hynë në fuqi 8 ditë pas publikimit në tabelën e shpalljeve dhe  në Web-faqën e Komunës.

Shtesë: Vendimi
IV
Propozimi i Vendimit për dhënjen në shfrytëzim të tokës – pasuri shoqërore 
e KK-së Lipjan për ndërtimin e Xhamisë në fshatin Rubovc

Lidhur me këtë pikë Kryesuesi i Kuvendit z. Lulzim Rrustemi tha se këtë Vendim e kemi pasur për shqyrtim edhe më heret dhe e kemi shtyer për shqyrtim të më vonshëm ku kemi kërkuar pëlqimin – pajtushmerinë e qytetarëve të fshatit Rubovc për caktimin e lokacionit dhe sipas shkresës së qytetarëve shumica e tyre janë pajtuar që lokacioni të caktohet te lagja e Bellainëve. 


Sefer Tasholli, ka qenë mirë që të kemi shkresën e qytetarëve se për cilën variantë janë dakordua me që në propozim Vendim janë dhënë tri varianta dhe varianti i tretë nëse është te Bellaintë me sa e di unë aty është jasht fshatit .


Lulzim Rrustemi, shumica e qytetarëve të Rubovcit janë pajtu që lokacioni të jetë te Bellainët varianta e tretë dhe kemi mbi 40 nënshkrime të qytetarëve. 

Mevlide Dulahu, më këtë qështje e kemi pasur edhe më heret në shqyrtim unë jamë interesu dhe kam bisedu me disa qytetar dhe shumica e fshatit janë pajtu për propozimin e tretë te lagja e Bellainëve. 

Fitim Selimi, nëse donacioni për këtë Xhami është nga sekti vehabist unë jamë kundër këtij aprovimi dhe kërkoj që të verifikohët kjo me që në të ardhmen do të na godet. 


Me që diskutime tjera nuk pati Kryesuesi i Kuvendit z. Lulzim Rrustemi tha se nuk kemi informacione që është ajo klasë fetare që tha doktori dhe shpreshojmë se është ajo shtresë fetare në harmoni me orjentimin tonë fetarë. Në vazhdim Kryesuesi  vuri në votim propozimin e Vendimit dhe pas votimit konstatoi se Kuvendi me shumicë votash miratoi këtë:  
VENDIM

PËR DHËNJEN NË SHFRYTËZIM  TË TOKËS–PASURI  SHOQRORE E KK LIPJAN, PËR NDËRTIMIN E XHAMISË NË FSHATIN RUBOVC

Neni 1

 Me këtë Vendim i jepet në shfrytëzim toka – pasuri shoqërore e KK-së  Lipjan në sipërfaqe prej 0.20,00 ha për ndërtimin e Xhamisë në fshatin Rubovc 

Neni 2

Sipërfaqja e tokës nga pika 1 e këtij Vendimi ndahet nga ngastra kadastrale P-71409068-01000-0 me kulture kullos e klasit 2 – 3të me sipërfaqe prej 18.98,13 ha e evidentuar në çertifikatën mbi të drejtat e pronës së paluajtëshme UL-71409068-00194 ZK. Rubovc prone shoqërore Kuvendi Komunal Lipjan.   

Neni 3

Sipërfaqja e tokës nga pika 1 e këtij Vendimi ipet në shfrytëzim në afat prej 10 vitesh me mundësi vazhdimi dhe nuk mund të bartet në persona të tretë apo për qëllime tjera . 

Neni 4

Me kët Vendim obligohet  DGJK-Sektori për kadaster dhe gjeodezi tё ben rexhistrimin  në librat publike  të kadastrit dhe gjeodezisë, si dhe  do të bartet –shenohet edhe në skicat e planeve hartografike  po të kёtij shёrbimi me të gjitha dimenzionet të siperfaqes së oborrit  në shfrytëzim për ndёrtimin Xhamisë nё Rubovc.

Neni 5

 Ky Vendim hynë në fuqi 8 ditë pas publikimit në Web-faqen elektronike të Komunës .

Shtesë: Vendimi. 
V
Propozimi i Vendimit për mënyrën dhe formën e kompenzimit të tokës urbane të pa ndërtuar të qytetit të Lipjanit në bazë të planit urbanistik si dhe paluajtëshmeritë për tokat rurale
Lidhur me këtë pikë Kryesuesi z. Lulzim Rrustemi i dha fjalën Nebih Zeqirit përfaqësues i zyrës së Kryetarit i cili në vazhdim tha se është impirativ i kohës për nxjerrjen e këtij Vendimi dhe se ky Vendim është përgatit për arsye se komuna ka 
nxjerrë planet urbane dhe zbatimi i këtij plani nuk mund të realizohet pa eksproprim të tokave, andaj Kuvendi për ekspropriim të tokave duhet të nxjerr Vendim për caktim të çmimit. 
Lulzim Rrustemi, KPF-ja e ka shqyrtue këtë propozim Vendim por për caktim të çmimit mendoj se duhet të formohet një komision profesional. 

Sefer Tasholli, unë kam një vrejtje në punën e kryesuesit me që drejtorati apo kush ka obligim që ta prezenton para Kuvendit materjalin,unë e shof që Kryetari e arsyeton, sot kjo nuk ishte kështu gjatë arsyetimit të propozim vendimit në fjalë.Sa i përket vendimit është punë e domosdoshme me u marr një vendim i tillë por unë i kam disa vërejtje: 
Te neni 2 të bëhet me paragrafe dhe ate paragrafi 2.1 ku thuhet pronarëve që do tu mirret paluajtëshmeria më tepër se 5 ari tokë duhet të vendoset në 5 ari apo më pak se 5 ari dhe të thuhet: Komuna merr për obligim që ta kompenzon me paluajtëshmeri sipas marrëveshjes me palën tokë apo para me kushte të përafërta në të njejtën zonë. 

Neni 3 të  kalon në  nenin 2 në paragrafin 2.2 dhe sipërfaqja prej 5 ari apo më pakë ( si të vendoset në Kuvend ) të kompenzohet me para pa u caktuar çmimi me që çmimin do ta cakton komisioni profesional që e formon Kuvendi. 
Neni 4 të bëhet neni 3 dhe në paragrafit 3.1 të thuhet në paluajtëshmerin e vendeve rurale sipërfaqja prej 15 ari (a po më pak si vendos Kuvendi) të shtohet fjala pronarëve që do tu merret prona do të kompenzohet me mjete financiare në euro sipas vlersimit që do ta bëj komisioni profesional . 
Te neni 7 i vendimit që tani do të bëhet neni 6 në praragrafin 6.1 të hiqet fjala na dhet fjalët veq e veq të thuhet në veqanti . Pasusi i fundit te neni 7 bëhet pragrafi 2.2 i nenit 6 dhe fjala veq e veq të thuhet në veqanti .
Fitim Selimi, propozimet që dulen nga Sefa e plotësojnë këtë vendim por vërejtja ime është që vendimet pa lektorim mos të vinë në Kuvend. 

Te neni 2 pyes se qka nënkuptojm me paluajtëshmeri, a është tokë, barak, objekt apo tjera. Te percaktimi i lartësisë së tokës që merren 5 ari (fjalën e kam për tokat urbane) unë mendoj se është shumë 5 ari se qytetari nuk do të pranoj dhe propozoj që të zvoglohet në 3.5 ari dhe mbi 3.5 ari qytetarit ti ipet tokë. Në vendet rurale në nenin 4 parashifen 15 ari propozoj që edhe këtu tu zvoglohet në 10 ari . 

Te neni 3 propozoj të procezohet dhe të thuhet se Kuvendi formon komisionin profesional për caktimin e qmimit. Aty ku tha Sefa të bëhet marrëveshje me palën unë mendoj se nëse shkohet me marrëveshje nuk është mirë me që marrëveshja lenë vend për subjektivizëm. 
Mevlide Shamolli, unë e kundërshtoj nenin 3 te ulja e sipërfaqës së tokës dhe nenin 4. Te kompenzimi në pronë unë jamë kundër dhe propozoj që pas përfundimit të punës nga ana e komisionit për vlerësim të pronës dokumentacioni të sillet në Kuvend në mënyrë që Kuvendi të jep pëlqim . 
Nebih Zeqiri, ky është një vendim kornizë i Kuvendit dhe në bazë të këtij vendimi unë i zbatoj procedurat. Këto qka i tha Sefa në letër mund të vehet por në praktikë nuk mund të realizohet. 

Fitim Selimi, unë e kundërshtoj mënyrën dhe formën e arsyetimit të këtij vendimi. 

Heset Sahiti, ky vendim po shifet se nuk është komplet dhe sipas diskutimit po del se Kuvendi duhet ta formoj komisionin për vlersim të pronës me që Kuvendi nuk i ja bartë këtë kompetencë shërbimit pronosoro juridik. Pastaj propozoj që ky vendim të kthehet edhe një herë dhe të përmirësohet me vërejtjet që u dhan e gjithashtu ti dërgohet edhe zyrës ligjore . 

Rizah Qeriqi, vendimi ka shumë mangësi dhe duhet të plotësohet në mënyrë që në këtë vendim mos të lëmë subjektivizma . 

Sylejmon Reçica, sipas vërejtjeve që u dhan nga diskutuesit unë propozoj që ky vendim të kthehet për përpunim dhe të plotësohet me vërejtjet që u dhan në mënyrë që të shqyrtohet në mbledhjen e ardhshme. 

Lumturije Bytyqi, propozoj që në emër të grupit parlamentar të AKR-së vendimi të kthehet për plotësim në bazë të vrejtjeve që dolën në Kuvend dhe të kthehet në shqyrtim për mbledhjen e ardhshme. 
Lulzim Rrustemi, në vendim ishin disa vërejtje me të cilat mund ta plotësojmë këtë vendim dhe të aprovohet sot kurse për mbledhjen e ardhshme të Kuvendit të vjen propozimi i vendimit për formimin e komisionit profesional në të cilin vendim do të përshkruhën detyrat e komisionit . 
Në nenin 2 të vendimit në vend të 5 ari të thuhet 3.5 ari kurse në nenin 4 ku janë parapa 5 ari në zonat rurale të zvogëlohet në 10 ari . Gjithashtu te neni 2 në pasusin e fundit te fjala me të njejtat kushte të thuhet me të njejtën pronë dhe te fjala me të njejtën pozitë të thuhet me të njejtën vlerë . 

Neni 4 të kalon në nenin 3 kurse neni 3 mu zavendsu me nenin 4 ku do të thuhet formimi i komisionit nga Kuvendi ( nëse ka mundësi ). 
Te neni 7 i vendimit rreshti i tretë dhe rreshti i fundit te fjalët veq e veq të thuhet në veqanti. 
Mendoj se me këto plotësime ky vendim mund të aprovohet . 
Zyfer Aliu, tha se ky vendim ka ndryshime rrënjësore dhe në këtë mënyrë nuk mund të aprovohet dhe nëse vehet në votim si i tillë unë do ta kundërshtoj. 

Lulzim Rrustemi, vejë në votim propozimin e vendimit me plotësimet dhe ndryshimet që i propozova më lartë, kush është për? 

Pas votimit Kryesuesi konstatoi se Kuvendi me 21 vota për 3 kundër miratoi këtë: 
VENDIM

PËR MËNYREN  DHE FORMËN  E KOMPENZIMIT TË  TOKËS URBANE TË PA NDËRTUAR TË QYTETIT TË LIPJANIT NË BAZË TË PLANIT URBANISTIK, SI DHE PËR PALUAJTSHMERIT PËR TOKAT RURALE-FSHATRA 

Neni 1

Me këtë Vendim caktohet mënyra dhe forma e kompenzimit të tokës urbane të pa ndërtuar për qytetin Lipjanit, në bazë të planit urbanistik, dhe për paluajtshëmerit për tokat rurale.                                                        

Neni 2
 
 Pronarëve  që do tu merret paluajtshmeria me sipërfaqe  prej  ma tepër se 3.5 ari tokë urbane  e pandërtuar, për qështje të inplementimit të planit urbanistik të Lipjanit, Komuna merr për obligim që ketë ta kompenzon me paluajtshmeri nga prona komunale  për afersisht me të njejtat kushte dhe  me të njejten vlerë.


Pronarit të cilit i merret paluajtëshmeria me sipërfaqe me më pak se 3.5 ari do ti ofrohet çmimi me pagesë në euro për 1 ari sipas Vendimit për caktimin e çmimit të tokës që do ta caktoj Kuvendi. 

Neni 3

 Në paluajtshmeritë  e vendeve rurale me sipërfaqe me më tepër se 10 ari që do t’i merret për interesa të përgjithshme do të kompenzohet me një paluajtshmeri nga prona komunale për afersisht me të njejta kushte dhe vlerë të njejtë.

Ndërsa sipërfaqe me më pak se 10 ari të ju afrohet çmimi me pagesë në euro për 1 ari,sipas  Vendimit për caktimin e çmimit të tokës që do ta caktoj Kuvendi. 

Neni 4


Kuvendi do të formon Komisionin në përbërje nga anëtarët e Kuvendit dhe ekzekutivit, për caktimin e çmimit për vitin kalendarik për tokat urbane të pa ndërtuar dhe tokat rurale sipas propozimit të Vendimit  të Kryetarit të Komunës 

Neni 5

  
Për kompenzimin e tokave urbane të pa ndërtuara  obligon Vendimi  i planit urbanistik për qytetin e Lipjanit  i cili Vendim  është bazë për nxerjen e Aktvendimit për shpronësim  për se cilin pronar në veqanti.

 Ndërsa për rastet  në paluajtshmerit rurale-fshatra  është bazë Vendimi  për shpalljen e ineresit të përgjithshëm, e që këto  i paraprin për prurjen e aktvendimveve për shpronësim të se cilit rast në veqanti.                                                                  
Neni 6

 
 Obligohet  Zyra e Kryetarit –Sektori pronësoro-juridik  i KK Lipjan që pas marrjes së këtij Vendimi dhe Vendimin për caktimin e çmimit të tokës për vitin kalendarik të ndërmerr të gjitha veprimet e procedurave  administrative deri në pёrfundim të qështjes, nga ky Vendim.

Neni 7
Ky Vendim hynë në fuqi 8 ditë pas publikimit në Web-faqen e Komunës .

Shtesë: Vendimi. 


Pauzë prej orës 12,20 deri në ora 13,15
VI

Propozimi i Vendimit për themelimin e Qendrës Kulturore“Tahir Sinani” në Lipjan 

Lidhur me këtë pikë Kryesuesi i Kuvendit z. Lulzim Rrustemi njoftoi anëtarët e Kuvendit se me këtë Vendim është bërë një organizim i ri së Shtepisë së Kulturës. Në vazhdim fjalën i dha përfaqësuesit të Drejtoratit për Kulturë Rini dhe Sport Selman Jashanica i cili tha se vendimin e keni marr dhe nuk kam qka të shtoj në këtë vendim por nëse ka pyetje nga anëtarët e Kuvendit mund të përgjigjem . 
Mevlide Shamolli, mendoj se nuk duhet të thuhet themelimi i Qendrës Kulturore por duhet të thuhet riorganizimi dhe pyes se ky riorganizim a është jashtë vijes buxhetore. 

Sefer Tasholli, edhe unë pajtohem me parafolsin që të jetë riorganizim me që i gjithë aj staf të qështë aty  edhe më tutje sigurisht do të mbesin aty. 
Te neni 4 ku janë të parapara organet e Qendres nuk përcaktohet se kujt i përgjigjet Drejtori a i përgjigjet Departamentit apo është një qendër e re sikurse që formohen ndërmarrjet e reja. Një vrejtje tjetër kam te Kryesuesi që për emërtimin e kësaj qendre është dashtë paraprakisht të bisedojnë me grupet parlamentare. 
Fitim Selimi, kemi një propozim vendim për themelimin e qendrës kulturore i cili në aspektin e përmbajtjes dhe esencës për mua është i pranueshëm dhe do ta votoj. Për aspektet formale – juridike për ndërprerjen e veprimtarisë së Shtepisë së Kulturës për mua është e pa pranueshme dhe mendoj se nuk kemi të drejt me që ky institucion e ka aktin e themelimit nga ish bashkësia e kulturës, andaj unë propozoj që të thuhet riorganizimi i Shtepisë së Kulturës në Lipjan kurse në nenin 1 të thuhet se shuhet veprimtaria e Shtepisë së Kulturës kurse në nenin 2 të thuhet themelohet Qendra e Kulturës në Lipjan. Gjithashtu unë nuk jamë që të spostohet emëri Tahir Sinani me që në këtë rast emërtimi është sekundarë kurse primare është themelimi i Qendrës Kulturore. Pastaj tha se ne duhet të nxjerrim vendimin për themelim të Qendrës Kulturore, ndërsa Vendimi për emërtim të Qendrës kulturore me emërin e Dëshmorit Tahir Sinani të jetë i veqant dhe në vendim të bëhet arsyetimi për Dëshmorin Tahir Sinani i cili ka ardhur nga Tropoja për të luftuar në Kosovë . 
Rizah Qeriqi, me këtë vendim po dihet se është një kontinuitet i shtepisë së kulturës dhe pyes se në kuadër të kësaj janë arhivi dhe me këtë riorganizim si mbesin ato.Sa i përket emërtimit me emërin e Dëshmorit Tahir Sinani është i pa kontestueshëm. 
Blerim Gashi, edhe unë mendoj se duhet të jetë riorganizim i shtepisë së kulturës e gjithashtu emërtimi mund të bëhet me një nen të veqant dhe mendoj se kjo Qendër duhet të jetë sektor i veqant në kuadër të Drejtoratit për Kulturë, Rini dhe Sport . 
Selman Jashanica, ky riorganizim është bërë në bazë të Ligjit mbi Vetëqeverisjen Lokale dhe Statutin e Komunës dhe këtu do të jenë tri sektore dhe ate: Qendra Kulturore, Biblioteka dhe Konografija dhe do të jenë në kuadër të Drejtoratit të Kulturës, Rinisë dhe Sportit . 

Fitim Selimi, pyes se si do të jetë puna e arkivit pasi që në vitin 2007 Kuvendi ka nxjerr një Vendim për themelimin e Arkivit Komunal. 

Selman Jashanica, ka të drejtë Drejtori se Vendimi ekziston për themelimin e Arkivit Komunal por nuk kemi pasur mundësi me e funksionali për shkak të linjes buxhetore . 

Ahmet Maksuti, u shtru pyetje se qka do të bëhet me institucionin – subjektin që ka funksionu gjerë me tani. Në nenin 12.5 kjartë thuhet se ndërpritet funksionimi i shtepisë së kulturës. Pastaj tha nuk guxon të krijohet dilema rreth arkivit dhe bibliotekës se me Ligj parashifet që për këto të bëhet organizim i veqant. 
Sefer Tasholli, në nenin 11 shifet se financimi i qendrës nuk mund të jetë i pamvarur me që thuhet se financimi do të bëhet nga buxheti i komunës, donatorët dhe të ardhurat nga ushtrimi i veprimtarisë, nga kjo del se Drejtori duhet ti përgjigjet Drejtorit të Drejtoratit për Kulturë Rini dhe Sport dhe Kryetarit të Komunës. 
Me që diskutime tjera nuk pati rreth kësaj pike Kryesuesi i Kuvendit z. Lulzim Rrustemi vuri në votim propozimin e Vendimit dhe pas votimit konstatoi se Kuvendi me shumicën e votave ( 19 për ) miratoi këtë:

VENDIM

 PËR THEMELIMIN E QENDRËS KULTURORE “TAHIR SINANI” NË LIPJAN 

Neni 1

Emërtimi dhe Selia

1.1. Me këtë Vendim themelohet Qendra  kulturore “Tahir Sinani”në Lipjan 

1.2 Qendra kulturore e mban emrin e Dëshmorit të Kombit Tahir Sinani.

1.3. Selia e Qendrës Kulturore  është në Lipjan rruga “Avdi Kelmendi” p.nr .

Neni 2

Veprimtaria 

Veprimtaria e Qendrës përfshin organizimin dhe zhvillimin e aktiviteteve kulturore dhe manifestimeve kulturoro- historike në Komunë, aktivitetet që kanë të bëjnë me punën dhe mbështetjen e punës të funksionimit  të shoqërive kulturoro-artistike, aktiviteteve të rinisë, të zhvillimit të traditës të kulturës së folklorit, të shfaqjeve kinematografike, të organizimit të aktiviteteve muzikore dhe të vallëzimit të të rinjëve, të organizimit të ekspozitave të ndryshme artistike dhe artizanale si dhe të aktiviteteve të tjera .

Neni 3

Organet e Qendrës

3.1 Organet e Qendrës janë :

 a). Drejtori,

 b). Këshilli drejtues dhe

 c).  Këshilli profesional kulturoro- artistik.

Neni 4

Drejtori

4.1. Drejtori është Udhëheqës i Qendrës dhe organ ekzekutiv i tij.

4.2. Drejtori udhëheqë dhe organizon punën dhe veprimtarinë e Qendrës, prezenton dhe e përfaqëson Qendrën në të gjitha veprimet juridike në emër dhe për llogari të Qendrës.

4.3. Drejtori është përgjegjës për ligjshmërinë e punës së Qendrës pajtim me Ligjin dhe Statutin e Qendrës.

4.4. Drejtori kryen edhe punë tjera në pajtim me dispozitat ligjore dhe Statutin e Qendrës.

Neni 5

Emërimi i Drejtorit

5.1. Drejtori i Qendrës emërohet në bazë të konkursit publik sipas procedurave të parapara për Shërbyesit Civil.
5.2. Drejtor i Qendrës , mund të emërohet personi i cili i plotësohen kushtet me Ligj dhe me Statutin e Qendrës.

Neni 6

Këshilli Drejtues

Qendra ka Këshillin drejtues si organ kolegjial përbërja e të cilit, mënyra e emërimit , kohëzgjatja e mandatit të anëtarëve si dhe procedura e marjes së vendimeve përcaktohen me statutin e Qendrës.
Neni 7

                                       Këshilli profesional kulturoro- artistik

7.1. Përbërja, Themelimi dhe punët e Këshillit profesional kulturoro- artistik më hollësisht do të përcaktohen me Statutin e Qendrës.

7.2.Institucioni mund të ketë Udhëheqësin e Këshillit profesional kulturoro- artistik detyrat dhe përgjegjësitë e të cilit përcaktohen me Statutin e Qendrës.

Neni 8

Aktet e përgjithshme të Qendrës.

8.1.Aktet e përgjithshme të Qendrës janë Statuti dhe aktet tjera të përgjitshme.

8.2.Me Statutin e Qendrës përcaktohet organizimi, funksionimi, autorizimet e Drejtorit dhe të organeve tjera si dhe rregullohen çështjet tjera me rëndësi për ushtrimin e veprimtarisë së Qendrës.

8.3. Statutin e Qendrës në propozim të Këshillit drejtues të Qendrës e miraton Kuvendi i Komunës.

8.4. Aktet e tjera të përgjithshme të Qendrës  i miraton Këshilli drejtues në pajtim me Ligjin dhe Statutin e Qendrës.
Neni 9

                                                         Pasuria e Qendrës

9.1. Pasurinë e Qendrës e përbën pasuria e paluajtshme dhe sendet e luajtshme në objektin e tanishëm dhe oborrin e objektit të Shtëpisë së Kulturës në Lipjan, si dhe pasuria e paluajtshme dhe e luajtshme të cilat me aktivitetet e sa në vijim do ti krijojë Qendra.

 9.2. Qendra, pasuritë e  paluajtshme të cekur në paragrafin paraprak, nuk mund ti tjetërsoj, ti jap në shfrytëzim dhe me qira pë ushtrimin e aktiviteve të biznesit.

9.3. Po qe se Qendra në veprimtarinë e vet realizon fitim , fitimi do të përdoret për ushtrimin dhe zhvillimin e veprimtarisë së Qendrës në pajtim me Ligjin dhe Statutin Qendrës.
Neni 10

Mbikëqyrja e punës së Qendrës.

Mbikqyrjen e ligjshmërisë së punës, veprimtarisë dhe të zbatimit të akteve të Qendrës

 e ushtron Kryetari  i Komunës dhe Drejtorati për Kulturë, Rini dhe Sport.

Neni 11

Financimi i Qendrës.

Financimi i Qendrës do të bëhet nga mjetet e buxhetit të Komunës, donatorët dhe të ardhurat nga ushtrimi i veprimtarisë.

Neni 12

Dispozitat kalimtare dhe të fundit

12.1.Deri në formimin e organeve të parapara me këtë Vendim punët për organizimin e funksionimit të Qendrës do t`i udhëheq  Drejtori i Drejtoratit dhe Shefi i Sektorit për Kulturë.

12.2.Drejtori i Drejtoratit dhe Shefi i Sektorit për Kulturë, obligohen që punët përkitazi me regjistrimin e Qendrës, hapjen e xhirollogarisë, themelimin e organeve dhe përregaditjen e Statutit dhe akteve tjera normative të Qendrës ti kryejnë më së largu deri më së largu brenda afatit tre mujor nga dita miratimit.

12.3. Ky Vendim në pajtim me dispozitat e nenit 8 të Ligjit për Institucionet e Kulturës Nr.02 /L-57 do t`i dërgohet Ministrisë për Kulturë, Rini dhe Sport  për vlerësim të përputhshmërisë së Vendimit me dispozitat ligjore.

12.4. Deri në zgjedhjen e çështjes së lokacioneve dhe të objekteve në kuadër të objektit të Qendrës do të vazhdojnë punën Arkivi Komunal dhe Bibloteka Komunale.

12.5.Me hyrjen në fuqi të këtij Vendimi dhe regjistrimin e Qendrës në regjistrin e Ministrisë së Kulturës, ndërpritet funksionimi i subjetit të regjistruar me emërtimin Shtëpia e Kulturës në Lipjan.

12.6. Vendimi hyn në fuqi 8 ditë pas miratimit dhe do të publikohet në Web-faqen e Komunës dhe në Tabelën e Shpalljeve të Kuvendit të Komunës.

Shtesë: Vendimi. 
VII

Formimi i Komisionit për ndryshimin dhe plotësimin e Statutit të Komunës


Lidhur me këtë pikë Kryesuesi i Kuvendit z. Lulzim Rrustemi tha se ky komision do ti ket 9 anëtarë dhe ate: 3 anëtarë nga administrate kurse 6 nga subjektet politike qka do të thot se të gjitha subjektet politike e propozojn nga një anëtarë. 

Pastaj hapi shqyrtimin. 


Sylejmon Reçica, nga AAK-ja propozoj Adem Mustafën 


Heset Sahiti, nga PDK-ja propozoj Fitim Selimin 


Sefer Tasholli, më vjen keq që këtë vendim nuk e kemi marr me material dhe nuk kam mund me analizu se qka parashf neni 13 dhe 47 i Statutit të Komunës për të cilet nene kërkohet ndryshim dhe plotësim për këtë kërkoj sqarim . Qështje tjetër është se me Statut janë të parapar 10 Drejtori a ju i kini bërë 13 dhe kini bërë shkelje të Statutit. 

Fitim Selimi, për qështje të Drejtorive duhet të ja përshtatim ndërsa sa i përket kufijëve administrativ unë do ta kundërshtoj këtë se kjo është bërë me arbitaritet . 
Blerim Gashi, është e natyrshme që të ndryshohet ky Statut me që prej aprovimit të ti kanë ndodhur ndryshimet edhe te ne edhe në nivelin qendrorë. Pastaj për anëtarë të komisionit nga AKR-ja propozoj Shqipe Rexhepin juriste. 

Me që diskutime tjera nuk pati Kryesuesi i Kuvendit propozoj që afati i kryerjes së punës nga ana e komisionit është deri me 20. 06. 2010. 


Pastaj Kryesuesi vuri në votim propozimin e vendimit dhe pas votimit konstatoi se Kuvendi me shumicën e votave miratoi këtë: 

VENDIM

PËR FORMIMIN E KOMISIONIT PËR NDRYSHIMIN DHE PLOTËSIMIN E 
STATUTIT TË KOMUNËS SE LIPJANIT

Neni 1


Për ndryshimin dhe plotësimin e Statutit të Komunës së Lipjanit, caktohet Komisioni në përbërje si vijon:

1. Xhavit Dakaj , Kryetari i komisionit, administratë komunale  

2. Sefer Krasniqi, anëtar, administratë komunale 

3. Haqif Shillova, anëtar, administratë komunale  

4. Fitim Selimi , anëtar, PDK

5. Naser Bytyqi, anëtar, PSDK 

6. Eqrem Haziri, anëtar, LDK

7. Shqipe Rexhepi , anëtar, AKR 

8. Halit Gashi, anëtar, LDD 

9. Adem Mustafa, anëtar, AAK

Neni 2

Detyrë e Komisionit është që të harmonizoj nenin 13 të Statutit me dispozitat e ligjit në fuqi që kanë të bëjnë me vendbanimet dhe fshatrat si dhe plotësimin dhe ndryshimin e dispozitës të nenit 47 të Statutit të Komunës për themelimin e Drejtorateve Komunale e tjera.  
Neni 3

Afati për ndryshimin dhe plotësimin e Statutit është deri me 20. 06. 2010
Neni 4
Ky Vendim hynë në fuqi 8 ditë pas publikimit në Web-faqen e Komunës.

Me kopje te këtij Vendimi te njoftohen anëtaret e Komisonit ndërsa një kopje të ruhet në materialin e Kuvendit.

Shtesë: Vendimi. 

VIII

Dhënja e pëlqimit për Marrveshjen e Binjakzimit në mesë të Komunës së Lipjanit dhe Komunës Buca nga Izmiri – Turqi 

Lidhur me këtë pikë Kryesuesi i Kuvendit z. Lulzim Rrustemi njoftoi anëtarët e Kuvendit se Kryetari i komunës z. Shukri Buja ka zhvilluar bisedimet me komunën Buca nga Izmiri i Turqisë dhe se Komuna e jonë do të Binjakëzohet me këtë komunë dhe se kërkohet pëlqimi nga Kuvendi. 

Sefer Tasholli, nuk jamë kundër këtij pëlqimi por ka qenë e rrugës se dikush do të njofton me historikun e asaj komune thejsht po them është dashtë të bëhet një arsyetim . 
Sylejmon Reçica, paraprakisht e përshëndes një iniciativë të tillë dhe është i nevojshëm Binjakëzimi dhe kërkoj që ky Binjakëzim të jetë i gjithë Lipjanit e jo vetëm i PDK-së. por unë e përkrahu këtë iniciativë. 

Me që diskutime tjera nuk pati Kryesuesi, z. Lulzim Rrustemi pyeti anëtarët se kush është për dhënjen e pëlqimit. Pas votimi Kryesuesi konstatoi se Kuvendi me shumicën e votave nxori këtë : 
P Ë L Q I M 


1 Ipet pëlqimi për lidhjen e Marrëveshjes për Binjakëzimin e Komunës së Lipjanit me Komunën Buca nga Izmiri – Turqi. 


2. Autorizohet Kryetari i Komunës që në bashkëpunim me organet kompetente të përgadisin Marrëveshjen si dhe qështje tjera deri në aktin final të nënshkrimit të Marrëveshjes për Binjakëzimin e Komunës së Lipjanit me Komunën e Bucës nga Izmiri – Turqi . 


3. Ky pëlqim hynë në fuqi menjëher pas nënshkrimit nga Kryesuesi i Kuvendit. 

Shtesë: Pëlqimi. 

Pasi qështje tjera nuk pati mbledhja përfundoi në ora 1435
     Ekstraktin e hartoi                                                                     Kryesuesi 

          Sami Murati                                                                      Lulzim Rrustemi    

